
Annwyl Elin, 
 
Yn ystod fy sesiwn Cwestiynau Llafar ddydd Mercher 10 Gorffennaf, roedd 
camgymeriad ffeithiol yn fy ymateb i gwestiwn atodol gan Julie Morgan AS.  
  
Wrth ddisgrifio cyrhaeddiad daearyddol adran iau Coleg Brenhinol Cerdd a Drama 
Cymru, dyfynnais ffigurau ar gyfer darpariaeth ddrama yn hytrach na darpariaeth 
gerddoriaeth. Heb imi sylweddoli, roedd y ddwy set hon o ffigurau wedi'u cymysgu yn 
fy nogfen friffio.  
  
Fel y mae'r cofnod o drafodion yn ei ddweud, dywedais, 'mae'r mwyafrif helaeth—
bron 80 y cant—yn byw yng Nghaerdydd a'r cyffiniau yn ne-ddwyrain Cymru. Er 
enghraifft, nid oes unrhyw fyfyrwyr o ogledd Cymru a Cheredigion'. Mewn 
gwirionedd, mae'r ffigurau a ddarparwyd i mi gan y Coleg yn dangos, ar gyfer 
darpariaeth gerddoriaeth, bod 72% o Gaerdydd a'r De-ddwyrain, bod un o Ogledd 
Cymru a phump o Orllewin Cymru. Nid yw ffigurau'r Coleg wedi'u rhannu yn ôl 
awdurdod lleol, felly nid oes ffigur penodol ar gael i Geredigion.  
  
Mae fy swyddfa eisoes yn y broses o gysylltu ag Ysgrifenyddiaeth y Siambr i ofyn 
iddynt gywiro'r cofnod o'r trafodion cyn gynted â phosibl. Hoffwn ymddiheuro yn 
ddiffuant i chi ac i Julie Morgan AS, ac rwy'n rhoi copi o'r llythyr hwn iddi hithau. 
  
Yn gywir 

